
Shri Shiva Sahasranama Stotra from Shivarahasya Adhyaya 24

శ్రీశివసహస్రనామస్తోత్రమ్    శివరహస్యాన్తర్గతమ్  అధ్యాయ ౨౪

శివరహస్యే ద్వాదశాంశే చతుర్వింశోఽధ్యాయః ॥
ఓం శ్రీగణేశాయ  నమః ।
స్కన్ద ఉవాచ -

ఓం ఓఙ్కారకణ్ఠనిలయః  ఓఙ్కారార్థప్రకాశకృత్   ।
ఓఙ్కారబీజసుప్రీతః  ఓఙ్కారస్వరమాత్రకః  ॥ ౧॥
ఓఙ్కారార్థః  ఓమితీడ్యో నానామన్త్రస్వరూపవాన్  ।
నాదరూపో నాశితాఘో నామరూపగుణాతిగః ॥ ౩॥
నాగాజినోత్తరాసఙ్గో నామప్రీతో  నతాఖిలః ।
మాయాతీతోమాధవేయోమార్గమాణో  మహేశ్వరః ॥ ౪॥
మాంసాదనో మాతృమేయమానాదిగుణవర్జితః  ।
శివః శివతరోఽశీతః శీతాంశుకృతభూషణః ॥ ౫॥
శివేతరహరః శమ్భుః శిశిరర్తుప్రవర్తకః   ।
వామదేవో వశీ శాన్తో వాద్యమోదోఽవసానకృత్ ॥౬॥
వామశ్చక్రప్రదో   వాగ్మీ వాయ్వాహారోఽగదో వసుః ।
యామీనీశకలామౌలిర్యాతాయానప్రియోయమీ  ॥ ౭॥
యమప్రభథనో  యష్టా యజమానో యతీశ్వరః ।
సిన్ధునిషఙ్గః   సింహేన్ద్రః  సినీవాలీస్తుతిప్రియః  ॥౮॥
సిన్ధుసింహాసనాసీనః  సిన్ధురాఙ్గత్వగమ్బరః   ।
ధనాధీశోఽన్ధసాం  నాథ ధర్మాధర్మవిచారకః ॥౯॥
ధౌమ్యో ధాతా ధరాధీశో ధూర్జటిర్ధర్మకేతనః   ।
నమితాషేషదిక్పాలో నరనారాయణార్చితః ॥ ౧౦॥
నతిప్రీతో  నమస్కార్య నగధృఙ్ నగవాసభూః ।
మయస్కరో మన్త్రరూప  మస్కరీ మస్తకామ్బుధృక్ ॥ ౧౧॥

మన్మథాన్తకరో మన్యుః మనస్వీ మననాతిగః ।
కపాలపాణిః కాలాత్మా కిష్కుః కీర్తిప్రదాయకః   ॥ ౧౨॥
కుసుమార్చనసుప్రీతః  కుశలః కేకయేశ్వరః ।
కైలాసమౌలినిలయః  కోపాత్మా కౌలమార్గవిత్  ॥ ౧౩॥
కటాక్షపూజ్యః కస్తురీగన్ధః  వాసైకమేదురః  ।
ఖణ్డపర్శుః  ఖాణ్డవాసః  ఖిల్యః ఖీరప్రియః  ఖుసః (ఖసః) ॥ ౧౪॥
ఖణ్డపః  ఖేటధృక్ ఖైరః  ఖాన్తకృత్ స్వర్ధునీశ్వరః  ।
ఖణ్డితారాతినిలయః  ఖర్జూరవనమధ్యగః  ॥ ౧౫॥
గయాసురహరో గార్గ్యో  గిరీశో గీతివర్ధనః  ।
గురుర్గుర్జరగో   గేయో గౌరీభర్తాథ గైరికః  ॥ ౧౬॥
గోవర్ధనో  గన్ధవహో  గన్తా గర్వప్రణాశకృత్  ।
ఘణ్టాధ్వనిప్రియో   ఘస్థో ఘనగర్భో ఘనాఘనః ॥ ౧౭॥
చన్ద్రచూడశ్చారురూపశ్చిత్రకర్మా   చితిప్రియః  ।
చీనాజినీ చఞ్చుచూడశ్చైత్రీ  చైత్రరథాశ్రితః    ॥ ౧౮॥
చేతోఽచ్యుతోఽథ చణ్డాంశుః  చమసోద్భేదవాసకృత్ ।
ఛత్రధృక్  ఛాన్దసశ్ఛాగవాహనః  ఛద్మరూపధృక్ ॥ ౧౯॥
ఛేత్తా ఛేదకరోఽచ్ఛాదః ఛన్దోగశ్ఛాన్దసప్రియః    ।
జయదో జాగతో జిగ్యుర్జయదా  జీవితప్రదః  ॥౨౦॥
జయకృత్ జైత్రసఞ్జేతా    జిష్ణుర్జపపరాయణః   ।
జకుటాద్రికృతావాసో  జటిలో జమ్బుకేశ్వరః ॥౨౧॥
జననో జూతిగో జూటీ జఙ్గమాజఙ్గమాత్మకః   ।
ఝఞ్ఝావాద్యరతో  ఝఙ్కారవప్రీతోఽథ  ఝర్ఝరీ  ॥౨౨॥
ఝఙ్కారకృత్ ఝాఙ్కరికో ఝషకేతననాశనః ।
యమోయామప్రియో యన్తా యజమానో యమీ యజుః ॥౨౩॥
యశస్కరో యత్నపరో యష్టా యజ్ఞేశ్వరో  యతిః ।
టఙ్కాప్రియష్టఙ్కకరష్టక్కారష్టారవాహనః     ॥౨౪॥

నీలకణ్ఠః  కాలకాలః కమేరః కశ్మలాపహా ।
వైకుణ్ఠపూజాపీఠస్థః    ద్విఠాన్తమనుమధ్యగః ॥౨౫॥
డామ్భికో డమరుప్రీతో  డామరీతన్త్రపూరకః  ।
దాడిమీఫలసుప్రీతః  డమ్భో డమ్భప్రియో  జడః ॥౨౬॥
ఢక్కారవప్రియో  ఢక్కాధరో ఢక్కారికాప్రియః  ।
ఢుణ్ఢో గూఢో మహాబాఢో గూఢపాద్ వరభూషణః ॥౨౭॥
ణకారవాచ్యో గణపః ఫణాధరవరప్రియః  ।
వీణాపాణిః శూలపాణిః కణపాద్ కణభక్షణః ॥౨౮॥
తస్కరస్తీర్థకృత్  తీర్థ్యస్తుర్యస్తూర్యరవప్రియః   ।
తేజస్వీ తేజసాం నాథస్తోషణస్తౌల్యలాలితః ॥౨౯॥
తన్తుస్తమాలనీలాఙ్గస్తారకస్తామ్రతారణః    ।
ధకారో (థకారో)మన్మథారాతిః ప్రమథేశ  కుథావృతః ॥ ౩౦॥
కమ్పాకోఽథ కథాప్రీతః  కౌథుమో గీతసుప్రియః  ।
దమనో దాన్తనిలయో దినేశో దానవానలః ॥ ౩౧॥
దుర్దాన్తో  దూతహరణో దేశకాలోఽథ దైవవిత్  ।
దోషఘ్నో దుర్గతిఘ్నోఽథ  దణ్డపాణిర్దయాపరః   ॥ ౩౨॥
ధనదో ధాన్యదో ధారో ధున్ధుకౌకో  ధురన్ధరః  ।
ధేనుప్రియో  ధైర్యధనో  ధర్మాధర్మవిశారదః ॥ ౩౩॥
నమ్యోఽనాదిర్నీతిరతో నృత్తజ్ఞో నేత్రపాలకః  ।
నతార్తిశమనో నేతాఽనన్తో నామవివర్జితః  ॥ ౩౪॥
పద్మనేత్రప్రపూజ్యాఙ్ఘ్రిః    పార్వతీశః ప్రసాదకృత్  ।
పీయూషకః పీతవాసాః పీనాఙ్గః  పాలకః పవిః ॥ ౩౫॥
పోషణాః పైతృకః  పోషః పన్నగాభరణాః పరః ।
ఫణీశ్వరధరః భాలనయనః ఫల్గుకేశ్వరః  ॥ ౩౬॥
ఫూత్కారకృద్యుతశిరాః ఫణితః ఫణితాకృతిః ।
బర్బరో బాహుమాన్ బిన్దుర్బిల్మినిర్బుధవర్ధనః   ॥ ౩౭॥
జమ్బూప్రీతోఽమ్బరగతో  బైన్దవాసనసంస్థితః    ।

బోధదో బౌద్ధహృద్బన్ధో  బలప్రమథనీ  బలీ ॥ ౩౮॥
భయహృద్భానుదృక్ భిల్లో భీతిదో భూతిభూషణః ।
భేరీవాద్యప్రియో  దేవో భైరవో  భోగభాగ్ భవః ॥ ౩౯॥
భోజ్యపూజ్యో భణ్డఖణ్డ  భీమో భాగవివర్జితః  ।
మనోన్మనో మాణవకో మితికృన్మీనలోచనః ॥ ౪౦॥
మునిప్రియో మూకపాలో మేనకాజనకో మనుః ।
మైనాకవరదో  మోచాఫలప్రీతో  మరుత్వకః ॥ ౪౧॥
మౌనిపూజ్యో మన్థరకో  మస్కరీ మయశిల్పదః ।
యశోధనోయాయజూకో యజ్ఞకృత్  యజ్ఞనాశనః  ॥ ౪౨॥
యాత్రికో  యన్త్రమధ్యస్థో  యశోదాతనయార్చితః ।
రమణో రావణప్రీతో  రతిదో రుగ్వినాశకృత్ ॥ ౪౩॥
రేతస్వీ రైభ్యవరదో  రోదనోఽరాతినాశనః ।
రన్ధనో  రసపో రామో రతిదా రగణస్థితః  ॥ ౪౪॥
లలాటనయనో లీనో లిఙ్గస్థోలిఙ్గమస్తక    ।
లులాయవాహహరణో లలుర్లయవివర్జితః   ॥ ౪౫॥
వసుదో వామదేవశ్చ విశ్వనాథో విశాలకృత్ ।
వీతిహోత్రమహానేత్రో  వేనో వైశ్వానరో  వటుః ॥ ౪౬॥
వౌషిట్కృత్ వామదేవ్యోఽథ వామభాగాఙ్గనో  వశీ ।
షడధ్వగః షడాధారః పాషణ్డప్రాణఖణ్డకః    ॥ ౪౭॥
ఉచ్చైర్ఘోషో   ఘోరవేషో భీషణో బహుభాషణః ।
శాఙ్గః  శాన్తః శివః శీతః శునకః శున్యకృత్ ఛటః ॥ ౪౮॥
శేషో విశేషణః శాస్తా శతాత్మా శౌనకార్చితః ।
సనాతనశ్చ సావిత్రః  సిన్ధుజూటః  సునీథకః ॥ ౪౯॥
సూతః సేతుః సౌతికరః సైకతః  సన్నతిః సమః ।
క్షపాపతికలాధారీ క్షాత్రకర్మా  క్షితీరభః ॥ ౫౦॥
క్షుద్రకర్మవినాశాత్మా  క్షుత్తృష్ణాదివివర్జితః   ।
హాహాహూహూహముఖస్తుత్యో హాని(హ్రాస ) వృద్ధివివర్జితః   ॥ ౫౧॥

హస్తికృత్తిప్రియో   హర్తా హరికేశో హరో హనుః ।
హైయఙ్గవీనహృదయో   హరిదశ్వాన్తరస్థితః  ॥ ౫౨॥
హంసకాఖ్యమహానాగో హంసకూటాద్రివాసకృత్  ।
భుజఙ్గభోగభూషాఢ్యో  భూతిభూషితవిగ్రహః  ॥ ౫౩॥
న్యఙ్కుహస్తః శమ్బరారినిహన్తాఽథ మహేశ్వరః ।
అర్ణవాన్తఃస్థితోయోగీ   భోగీ రాగవివర్జితః  ॥ ౫౪॥
కపాలఘృక్ కాలకాలః కాలాతీతోఽక్షరః పరః ।
పర్ణశయ్యో  మహావైద్య  ఆద్యోఽభేద్యో విశారదః ॥ ౫౫॥
హిరణ్యదశనోఽహార్యో ముఞ్జికేశో  హరిద్యుతిః ।
హవ్యవాహామ్బకో నిత్యః స్తుత్యో వప్త్యాప్రవర్తకః   ॥ ౫౬॥
గయాస్తుతో గుణీ గోప్తా నిర్గుణస్త్రిగుణాతిగః   ।
విష్ణుప్రీతికరః   శోణః శోణాక్షాః శోణతీరగః ॥ ౫౭॥
శతావర్తః శాశ్వతాత్మా శమనాన్తకరః శఠః ।
ఉగణో భగణోఽధీశః ప్రభుః  సమ్ముఖ ఈశ్వరః ॥ ౫౮॥
సద్యోజాతో వామదేవ ఈశానోఽఘోరపూరుషః ।
పఞ్చబ్రహ్మమయః  పఞ్చముఖః పఞ్చార్ణమధ్యగః  ॥ ౫౯॥
పఞ్చాక్షరీమధ్యగతః పఞ్చకోశవివర్జితః  ।
పాదపః పవనః పాశః పశుపాశవివర్జితః  ॥౬౦॥
పథ్యః పద్మజపూజ్యాఙ్ఘ్రిః  ప్రఘసః  పఙ్కజేక్షణః ।
విశ్వో విశ్వాధికో నేతా విశ్వాక్షో విశ్వతోముఖః ॥౬౧॥
విష్ణుపూజ్యో  విశాం శ్రేష్ఠో  వినాయకవరప్రద ; ।
గఙ్గాధరోఽమ్బికాభర్తా  ధర్తా హర్తా జనేశ్వరః ॥౬౨॥
మేఘవాహః ప్రసన్నాత్మా  కఙ్కాలకవరో మధుః ।
వీతిహోత్రమహానేత్రః   సత్రపాత్రో  దిగమ్బరః ॥౬౩॥
మహాస్మశాననిలయ ఈశానోఽథ గరాశనః ।
మహాగ్రాసో  మహాభీమో విద్యుత్యః శుక్ల ఈశ్వరః ॥౬౪॥
కన్దర్పదర్పహా  కాన్తః కపర్దీ నీలలోహితః ।
పినాకపాణిః కాలాత్మా గోపతిర్వృషవాహనః ॥౬౫॥

సురమన్దారమాలాఢ్యః  కన్ధరోఽనన్తవిక్రమః   ।
క్షయద్వీరో మారహారో హరః శీతాంశుశేఖరః ॥౬౬॥
శతాఙ్గవరదో  హోతాయజమానో యశస్కరః ।
మయస్కరః శఙ్కరశ్చ శిపివిష్టః  ప్రతిష్ఠితః   ॥౬౭॥
ప్రజాపతిః  పశుపతిః యతీనాం ప్రతిరగ్నిభూః  ।
సామగానప్రియః  శుద్ధః  ప్రశాన్తాత్మా  స్థిరః  ప్రభుః  ॥౬౮॥
విభుర్విభాసకోఽనన్తో రుద్ర ఉగ్రో మహేశ్వరః ।
జాగర్తకో జాఙ్గలేశో  జఙ్గమాఽజఙ్గమాత్మకః   ॥౬౯॥
జాతుకర్ణప్రియో   జ్యేష్ఠః  కనిష్ఠః  శ్రేష్ఠ  ఉత్తమః  ।
ప్రతిష్ఠా  పరమం ధామ పరమాత్మా ఋతం మహత్ ॥ ౭౦॥
యన్త్రాత్మా  మన్త్రరూపాత్మా  మన్త్రరూపః  సదాశివః ।
నిగమాగమసంసేవ్యః సురాద్యః ప్రతితామహః  ॥ ౭౧॥
సురాసురగణాధ్యక్షః త్ర్యక్షో  దక్షమఖాన్తకః ।
మహోక్షవాహ ఉక్షేడ్య భగాక్షిహరణోఽక్షతః ॥ ౭౨॥
అనల్పకల్పః శిల్పాదిః సుశీలః కౌలపూజితః ।
స్తవ్యో నవ్యో భవ్యరూపో హవ్యకవ్యభుగవ్యయః ॥ ౭౩॥
మహాబలో మహోత్సాహో మహాదేవో మహాఙ్గధృక్  ।
శతావర్తః శాన్తమనాః సహమానః స్తుతిప్రియః  ॥ ౭౪॥
సనాతనో వామదేవో మనస్వీ మానవర్జితః  ।
గతిదో నతపో వాగ్మీ ఉజ్వైర్ఘోషో   మహాహనుః ॥ ౭౫॥
త్రిపుణ్డ్రఫాలో   భస్మాఙ్గః  పుణ్డరీకత్వగమ్బరః  ।
గాయత్రీమధ్యనిలయో  మిత్రరూపో  జగత్ప్రభుః ॥ ౭౬॥
ప్రసేనజిత్కక్షవాసో  నరసింహనిపాతనః ।
కోలదంష్టాధరో  భూతోభూతనాథో రతిప్లుతః  ॥ ౭౭॥
కూర్మామ్రేడితపాదాబ్జశ్చన్ద్రచూడః    స్థిరో  మృడః ।
గుఢపాద్వరహారాఢ్య ఆఢ్యో మౌఢ్యవినాశకః ॥ ౭౮॥
దణ్డీ కుణ్డీ తణ్డుపూజ్యో  ముణ్డీ పాషణ్డవర్జితః   ।

అలిఙ్గో లిఙ్గనిలయః  స్ఫులిఙ్గసదృషేక్షణః  ॥ ౭౯॥
బిల్వపూజ్యో బిల్మినిశ్చ బిలేశయఫణాధరః ।
బాణాలిఙ్గార్చనప్రీతో   వడవానలససమ్భవః ॥౮౦॥
బలారాతిభుజస్తమ్భో భూపతిర్విప్రపూజితః  ।
అన్ధకాన్తకరో  భర్గో గోవృషాఙ్క ఉమాధవః ॥౮౧॥
ధనఞ్జయాక్షః  కఞ్చాక్షపూజ్యపాదామ్బుజద్వయః ।
వీతరాగః సాన్ద్రసుఖో  వఙ్కశఙ్కుశరో హరః ॥౮౨॥
హయగ్రీవార్చితో  హేతిధరో భిక్షాటనప్రియః  ।
(భిక్షాటనప్రియః -
మాంసాదనప్రియః  ఇతి మాతృకాయాం పాఠః । భగవతః సర్వాత్మకతయా
సర్వవిశేషణ విశిష్టత్వమస్త్యేవ  । నిషాద వ్యాధ భక్తైరపి  పూజ్య
మానత్వాత్ తదుపహృతమాంసభక్ష్యాదనత్వం తద్దృష్ట్యా   యుజ్యత ఏవ ।)
అత్ర యుక్తా -యుక్త్వ -నిర్ణయః  పాఠకవిద్వదధీనః ।
త్రిమధుస్త్రిసుపర్ణాత్మా    పర్ణశాయీ  మహేశ్వరః ॥౮౩॥
అఞ్జనాక్షః  ఖఞ్జనాత్మా  రఞ్జనో  రఙ్గనృత్యకృత్  ।
వాయురాయుఃప్రదో  మధ్యో గహ్వరేష్టోఽన్తకాన్తకః  ॥౮౪॥
శర్వః సర్వగతః స్థాణుః  స్థవిష్ఠః   సుప్రసన్నవాక్  ।
శబ్దః  స్పర్శో రసో రూపం గన్ధశ్చన్ద్రో   విభావసుః ॥౮౫॥
సర్వేన్ద్రియగుణాతీతః  సర్వేన్ద్రియవివర్జితః   ।
సర్వేషాం ప్రభురీశానః  సర్వేషాం శరణం సుహృత్ ॥౮౬॥
సీమాభూమా మహానాత్మా ప్రతిష్ఠా  పురుషః పరః ।
పుచ్ఛం బ్రహ్మ  ఋతం సత్యం హరో వైష్ణవపిఙగలః   ॥౮౭॥
ఊర్ధ్వరేతా  విరూపాక్షః క్షితీశః క్షాన్తివర్ధనః  ।
సవిశేషో నిర్విశేషః శేషాహికటకోజ్జలః  ॥౮౮॥
రస ఆనన్ద ఆతార్యః శష్పః ఫేన్యః సికత్యకః ।
ప్రవాహ్యో  గేహ్యవాహ్యశ్చ ప్రసాద్యః  ప్రమథాధిపః  ॥౮౯॥
జ్ఞానదో  ధనదో ధీరో దున్దుభ్యో  భీతినాశకృత్ ।
మయస్కరో మస్కరీ చ తస్కరో భాస్కరేక్షణః ॥౯౦॥

యశస్కరః కులుఞ్చేశో భిషజామధిపోయువా ।
వర్ణీ వన్యో గృహస్థశ్చ  సన్యాసీ న్యాసమధ్యగః ॥౯౧॥
భీమః సోమః ప్రశాన్తాత్మా  ధామ ధూమసవర్ణభృత్  ।
కామదః కామమథనః క్రథనః  కనకామ్బరః ॥౯౨॥
సమో నిః సీమమహిమా వనేశః క్షేత్రనాయకః  ।
కైలాసశైలనిలయో   విలయో లయవర్జితః  ॥౯౩॥
రక్షాకరో రాక్షసఘ్నో లాస్యప్రీతో  రతిప్రదః  ।
ప్రదోషతాణ్డవపరః   సర్వదోషహరో హరిః ॥౯౪॥
ఆఖణ్డలముఖస్తుత్యో  మేరుకోదణ్డధృగ్వరః  ।
వేదఘోటః పాటితాశోహ్యహిజ్యో బ్రహ్మసారథిః  ॥౯౫॥
సూర్యచన్ద్రమహాచక్రో  హరిబాణోఽమ్బరావృతః ।
క్ష్మారథస్త్రిపురారాతిః  కణ్వపూజ్యో విచారకః ॥౯౬॥
శూలీ హలీ లాఙ్గలీ  చ ముసలీ కుశలీ బలీ ।
గదీ శఙ్ఖీ వశీ చక్రీ కవచీ చాన్ధసాం  పతిః ॥౯౭॥
నిషఙ్గసాగరః  శమ్భుః శాన్తః సఙ్గవివర్జితః   ।
ధీరోదాత్త ఉదాత్తశ్చ స్వరితః ప్రచయస్వరః  ॥౯౮॥
ప్రణవః  ప్రాణదః  శోణః కణాదః ఫణికఙ్కణః ।
మౌనీ మానీ జితారాతిః రీతి ధాతుమయో మహాన్ ॥౯౯॥
అణోరణీయాన్ సుభగో మహతోఽపి మహత్తరః ।
స్వరాట్ సమ్రాట్  విరాడ్ ధాతా విధాతో సర్వతోముఖః ॥ ౧౦౦॥
మేధాధిపో గాధిపూజ్యోహ్యాధివ్యాధివినాశనః ।
గాధాధిపో వ్యాధినీశః కలధౌతప్రభోఽబలః  ॥ ౧౦౧॥
వేదగర్భో నీలకణ్ఠః  కుణ్ఠితాఘః  కృపాకరః ।
జగదమ్బాపతిః సామ్బస్త్ర్యమ్బకో  రవిబిమ్బగః ॥ ౧౦౨॥
సుధాసాగరమధ్యస్థో మణిద్వీపనికేతనః ।
కదమ్బవనమధ్యస్థః  నీపవాపీప్రపాన్తరః  ॥ ౧౦౩॥
పాపతాపహరో గోప్తా శమ్బరారినిషూదనః ।
త్రియమ్బకో  వరనటో జటాజూటవిభూషితః ॥ ౧౦౪॥

కాట్యో నీప్యశ్చ సూద్యశ్చ సరస్యో మేధ్య వైద్యుతః  ।
ఈధ్య్ర ఆతప్య ఆతార్య ఆలాద్యశ్చన్ద్రశేఖరః  ॥ ౧౦౫॥
రేష్మ్యో రస్యశ్చ వైశన్తోఽనాద్యః  కూప్యో వటోద్భవః ।
ఆహనన్యశ్చ దున్దుభ్యః  సికత్యః ఫేన్యవన్యకః ॥ ౧౦౬॥
ప్రవాహ్యశ్చ  సికత్యశ్చ ప్రవాహ్యో  గేహ్య ఏవ చ ।
(సికత్యశ్చ -నామసాహస్రేఽస్మిన్  పౌనరుక్త్యం దృశ్యతే ।)
హిరణ్యతల్ప ఆతామ్రో భవో రుద్రః  పితామహః ॥ ౧౦౭॥
సంసారవైద్యో  విశ్వాత్మా గజశ్చక్రప్రవర్తకః    ।
మేరుః పితా స్విషుః పాతా గరిష్ఠో గహ్వరస్తరుః ॥ ౧౦౮॥
హిరణ్యబాహురాశాస్యః సేనానీర్గిరిశో  మృడః ।
సుధన్వా బిల్వపత్రార్చ్యో  గోనర్దోఽథ  వృషాకపిః ॥ ౧౦౯॥
ఉరుగాయః కల్పవృక్షో జ్యోతిర్హేతిర్విభావసుః  ।
సుతిథిః కౌశికో ధూర్తో ధుత్తూరకుసుమప్రియః   ॥ ౧౧౦॥
ఉమాధవో మాధవార్చ్యో భస్మరుద్రాక్షభూషితః  ।
గఙ్గాతుఙ్గజటామౌలిర్నర్మదాశర్మదాయకః   ॥ ౧౧౧॥
తమాలమాలాసుగలః కరవాలలసత్కరః ।
అట్టాట్టహాసో   వికటో దంష్ట్రాకుటిలవక్త్రకః   ॥ ౧౧౨॥
రక్తవృత్తేక్షణః  సుభ్రూః  శ్వభ్రో హర్తా కవీశ్వరః ।
ఫుల్లనీలోత్పలస్రగ్వీ   శమ్యాకార్చ్యో విరోధహా ॥ ౧౧౩॥
ఆర్యః సూర్యప్రభః  శాస్తా సుహస్తో బస్తచర్మధృక్ ।
క్షేత్రేశో  జన్మహా చాత్మా అమోఘశ్చాద్రిజాపతిః  ॥ ౧౧౪॥
శాణచీరధరోఽఘోర బర్బరో భైరవః  సఖా ।
ఉష్ణీషవసనచ్ఛన్న  ఉపానత్పాత్ప్లవః  శివః ॥ ౧౧౫॥
వృక్షపల్లవసన్మౌలిః  శునామ్పతిరపాం పతిః ।
జఘన్యో బుఘ్నియశ్ఛన్దోఽప్యరుణో  భగణేన్ద్రధృక్  ॥ ౧౧౬॥
కుమారజనకో వేత్తా పరివీతోపవీతధృక్ ।
బభ్రుః  సుచేతా మీఢ్వాంశ్చ ఆషఢో ద్రాపిరుత్తమః (?) ॥ ౧౧౭॥

ఏకాక్షో నైకపాత్  సుభ్రూః  అధిపో మిత్రపః  శివః ।
క్షేత్రపః  స్వపతిర్దేవో  ధనపః శత్రునాశకృత్  ॥ ౧౧౮॥
అన్నేషుశ్చైవ  వాతేషుస్తీర్థేషుప్రపథాం   పతిః ।
ఆయుర్దో ధనదో ధీరో రసః శివతరో భృగుః ॥ ౧౧౯॥
ఏవం నామసహస్రేణ  తుష్టావాష్టాకృతిం   హరమ్ ।
స్కన్దనన్దితమన్దారవృన్దారకగణానతః     ॥ ౧౨౦॥
శ‍ృణ్వన్ పఠన్ శివం చార్చన్ బిల్వైః  పర్వణి సర్వథా ।
జ్యోక్ స జీవతి వంశేన సర్వసమ్పదమశ్నుతే ॥ ౧౨౧॥
ఆమ్నాయసర్వార్థసహస్రనామ్నాం 

భూమ్నాం చ సీమాన్తమహిమ్ననామ్నామ్ ।
లేశేఽప్యశేషాంశవిశేషశబ్దవిత్

కిం వాస్య శేషః స ముఖేన వక్తి ॥ ౧౨౨॥
నామ్నాం సహస్రం  ప్రచపన్నధఘ్నం

బ్రధ్నః  ప్రభో  జాయత ఏవ సత్యమ్ ।
అహో న కోఽపీహ నహీనపుణ్య-
మహీనవంశ్యో లభతేఽస్య కిం గుణమ్ ॥ ౧౨౩॥

ఇతి శ్రీశివరహస్యే  ద్వాదశాంశే స్కన్దకృత
శివసహస్రనామస్తుతిర్నామ  చతుర్వింశోఽధ్యాయః ॥
- ॥ శ్రీశివరహస్యమ్  ।ద్వాదశాంశః । అధ్యాయః ౨౪। ౧-౧౨౩ ॥

